
Annotatasiya: O’quvchilarning matematikadan egallagan bilimlarini 

amaliyotda va boshqa fanlarni o’qitishda qo’llay olish o’rta ta’lim muassasalarida 

matematika o’qitishning asosiy maqsadlaridan biridir. Dars samaradorligini 

oshirishda o’quvchilarning matematikani o’rganishga qiziqishlarini shakllantirish va 

rivojlantirishda interfaol metodlardan foydalanish muhim ahamiyatga ega. 

Kalit so’zlar: Interfaol metod, bilim, ko’nikma, malaka,  

Zamonaviy ta’limni tashkil etishga qo’yiladigan muhim talablardan biri 

ortiqcha ruhiy va jismoniy kuch sarf etmay, qisqa vaqt ichida yuksak natijalarga 

erishishdir. Qisqa vaqt orasida muayyan nazariy bilimlarni tahsil oluvchilarga 

etkazib berish, ularda ma’lum faoliyat yuzasidan ko’nikma va malakalarni hosil 

qilish, shuningdek, taxsil oluvchilar faolyatini nazorat qilish, ular tomonidan 

egallangan bilim, ko’nikma hamda malakalar darajasini baholash o’qituvchidan 

yuksak pedagogik mahorat hamda ta’lim jarayoniga nisbatan yangicha yondoshuvni 

talab etadi. 

Pedagogik texnologiya o’z mohiyatiga ko’ra sub’ektiv xususiyatga ega, ya’ni 

har bir pedagog ta’lim va tarbiya jarayonini o’z imkoniyati, kasbiy mahoratidan 

kelib chiqqan holda ijodiy tashkil etish lozim. Qanday shakl, metod va vositalar 

yondamida tashkil etilishidan qat’i nazar pedagogik texnologiyalar: 

- pedagogik faoliyat (ta’lim - tarbiya jarayonining) samaradorligini 

oshirishni; 

- o’qituvchi va tahsil oluvchilar o’rtasida o’zaro hamkorlikni qaror 

toptirishni; 

- tahsil oluvchilar tomonidan o’quv predmetlari bo’yicha puxta 

bilimlarning egallanishini ta’minlashi; 

- taxsil oluvchilarda mustaqil, erkin va ijodiy fikrlash ko’nikmalarini 

shakllantirishni; 

- tahsil oluvchilarning o’z imkoniyatlarini ro’yobga chiqara olishlari 

uchun zarur shart-sharoitlarni yaratishni; 

- pedagogik jarayonda demokratik va insonparvarlik g’oyalarining 

ustuvorligiga erishishni kafolatlashi zarur. 

Pedagogik texnologiyalardan majburan foydalanish mumkin emas. Aksincha, 

tajribali pedagoglar tomonidan asoslangan yoki ular tomonidan qo’llanilayotgan 

ilg’or texnologiyalardan foydalanish bilan birga, ularni ijodiy rivojlantirish 

maqsadga muvofiqdir. 

Bugungi kunda bir qator rivojlangan mamlakatlarda tahsil oluvchilarning 

o’quv va ijodiy faolliklarini oshiruvchi hamda ta’lim - tarbiya jarayonining 

samaradorligini kafolatlovchi pedagogik texnologiyalarni qo’llash borasida katta 

tajriba to’plangan bo’lib, ushbu tajriba asoslarini tashkil etuvchi metodlar interfaol 

metodlar nomi bilan yuritilmoqda. 

Interfaol metod texnologiyasining mohiyati tahsil oluvchilarning 

ijodkorligiga tayanish va darsda erkin bahs - munozara sharoitini tug’dirishdan 

iboratdir. Bu metodga ko’ra darslar bir necha bosqichga bo’linadi: 

1. Chaqiriq bosqichi. Bu bosqichda tahsil oluvchilarni faollashtirish, 

mavzuining mazmun - mohiyatiga kirib borish, uni anglab etish jarayoniga 

tayyorlash maqsadida ko’zda tutiladi. 

2. Fikriy hujum. Bu usulda darsning boshlanishida yoki istalgan joyida 

qo’llanilishi mumkin. Bu bosqichda muammo tahsil oluvchilarga aqliy hujum yo’li 

bilan beriladi va ularning fikrlari orqali olinadi. 

3. Anglash bosqichi. Mavzuga oid xulosaviy fikrlar eshitiladi va 

o’qituvchi tomonidan yangi fikrlar bilan to’ldiriladi. 

4. Fikrlash bosqichi. Mavzu yuzasidan o’zlashtirilgan bilim va 

tushunchalarni qisqa jumlalarda yozma ravishda bayon qilish topshiriladi. Bu 

topshiriqni bajarish uchun sinf guruhlarga bo’linadi. Har bir guruh topshiriq 

bo’yicha o’z fikrini yozadi va har bir guruh vakili bajarilgan topshiriqni boshqalarga 

ma’lum qiladi. 

Guruhlar bilan ishlash faqat fikrlash bosqichida emas, balki birinchi 

bosqichdan boshlab yo’lga qo’yilishi mumkin. Tahsil oluvchilarni guruhlarga bo’lib 

ishlash uchun quyidagi talablarga amal qilish zarur: 

1. Guruhlarga ajratish o’qituvchi tomonidan amalga oshiriladi. 

2. Har bir guruhga rahbar tayinlanadi. 

3. Har bir guruhdagi tahsil oluvchilar bilim darajasining teng bo’lishiga 

erishish kerak. 

4. Guruh doira shaklida o’tirishi lozim. 

5. Ish jarayonida har bir guruhning faoliyatiga, g’oyalariga e’tibor 

beriladi. 

Bulardan tashqari guruhlarga aniq yo’l - yo’riq ko’rsatish, topshiriqlarni 

bajarish uchun etarli vaqt ajratish, kuchli guruhlarni rag’batlantirib borish, ishning 

natijasini baholash kabilarga ham ahamiyat berish muhim hisoblanadi. 

Quyida ta’lim jarayonida foydalanilayotgan interfaol metodlardan bir 

nechtasining mohiyati va ulardan foydalanish borasida so’z yuritamiz. 

“Bilаmаn. Bilishni хоhlаymаn. Bilib оldim” mеtоdi 

Ushbu metod tahsil oluvchilarga muayyan mavzular bo’yicha bilimlari 

darajasini baholay olish imkonini beradi. Metodni qo’llash jarayonida tahsil 

oluvchilar bilan guruhli yoki ommaviy ishlash mumkin. Guruh shaklida ishlashda 

mashg’ulot yakunida har bir guruh tomonidan bajarilgan faoliyat tahlil etiladi. 

Guruhlarning faoliyatlari quyidagi ko’rinishda tashkil etilishi mumkin: 

har bir guruh umumiy sxema asosida o’qituvchi tomonidan berilgan 

topshiriqlarni bajaradi va mashg’ulot yakunida guruhlarning munosabatlari loyiha 

bandlari bo’yicha umumlashtiriladi; 

guruhlar umumiy sxemaning alohida bandalari bo’yicha o’qituvchi 

tomonidan berilgan topshiriqlarni bajaradi. 

O’quv faoliyati bevosita yozuv taxtasi yoki ish qog’ozida o’z aksini topgan 

quyidagi sxema asosida tashkil etiladi: 

Metoddan foydalanish uch bosqich asosida amalga oshiriladi, ya’ni: 

Tahsil oluvchilarning o’rganilishi rejalashtirilayotgan mavzu bo’yicha 

tushunchalarga egalik darajalari aniqlanadi. 

Taxsil oluvchilarning mavzu bo’yicha mavjud bilimlarini boyitishga bo’lgan 

ehtiyojlari o’rganiladi. 

Tahsil oluvchilar mavzuga oid ma’lumotlar bilan batafsil tanishtiriladilar. 

Bosqichlar bo’yicha amalga oshirilgan harakatlarning to’liq tafsiloti 

quyidagicha: 

- sinf tahsil oluvchilari guruhlarga biriktiriladi; 

- tahsil oluvchilarning yangi mavzu bo’yicha tushunchlarga egalik 

darajasi o’rganiladi; 

- tahsil oluvchilar tomonidan qayd etilgan tushunchalar loyihaning 1 - 

bandiga yozib boriladi; 

- tahsil oluvchilarning yangi mavzu bo’yicha mavjud bilimlarini 

boyitishga bo’lgan ehtiyojlari o’rganiladi; 

- tahsil oluvchilarning ehtiyojlari sifatida bayon etilgan tushunchlar 

loyihaning 2 - bandiga yozib qo’yiladi; 

- o’qituvchi yangi mavzuga oid umumiy ma’lumotlar bilan tahsil 

oluvchilarni habardor qiladi; 

- tahsil oluvchilar o’zlashtirilgan yangi tushunchalar aniqlanadi; 

- bayon etilgan yangi tushunchalarloyihaning 3 - bandiga yozib 

qo’yiladi; 

- mashg’ulot yakunida yagona loyiha yaratiladi. 

Bilaman Bilishni 

hohlayman 

Bilib оldim 

